
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Kontroll tal-Baġit, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jilqa' r-rwol sinifikanti u pożittiv tal-assistenza ta' qabel l-adeżjoni sabiex tħejji lill-
awtoritajiet Kroati għall-ġestjoni tal-politiki ta' koeżjoni u dawk rurali fil-perjodu ta' wara 
l-adeżjoni; ifaħħar il-progress li sar min-naħa tal-Kroazja fir-rigward tat-tisħiħ tal-kapaċità 
istituzzjonali u amministrattiva tagħha u l-konsolidament tal-ġestjoni tal-assistenza ta' 
qabel l-adeżjoni; jenfasizza mandankollu, li tinħtieġ aktar azzjoni msaħħa fid-dawl tal-fatt 
li fil-maġġorparti tal-oqsma, il-Kummissjoni għadha ma awtorizzatx lill-Kroazja sabiex 
timplimenta l-assistenza ta' qabel l-adeżjoni mingħajr kontrolli ex ante;

2. Iħeġġeġ lill-Kummissjoni u lill-awtoritajiet Kroati biex l-akkumulazzjoni ta' kapaċitajiet 
qawwija fil-qasam tal-akkwist pubbliku tingħata prijorità; jenfasizza f'dan il-kuntest, li l-
ġlieda kontra l-korruzzjoni għandha rwol ċentrali fil-proċess ta' adeżjoni kollu kemm hu, u 
n-nuqqas ta' implimentazzjoni ta' miżuri ta' prevenzjoni kontra l-korruzzjoni se jimpedixxi 
l-assorbiment futur tal-assistenza tal-UE;

3. Jenfasizza li l-bini tal-kapaċità fil-qafas tal-assistenza ta' qabel l-adeżjoni għandu jkun 
immirat lejn l-istituzzjonijiet ċentrali kif ukoll lejn l-istrutturi reġjonali u lokali; jinsab 
imħasseb, li fil-każ tal-Kroazja, attenzjoni insuffiċjenti għal dan l-aspett aħħari tista' 
tirriżulta li jkun jonqoshom il-kapaċità amministrattiva u l-esperjenza adegwati għall-
implimentazzjoni tal-assistenza tal-UE;

4. Itenni li l-għan tal-assistenza ta' qabel l-adeżjoni huwa, fost l-oħrajn, li jirrinforza l-
kapaċità tal-istati kandidati li jassorbu l-fondi tal-UE futuri b'mod effiċjenti u trasparenti; 
jilqa' għaldaqstant, l-aproċċi l-ġodda li ntużaw mill-Kummissjoni fl-ippjanar ta' assistenza 
ta' qabel l-adeżjoni għall-Kroazja, bħall-irbit ta' proġetti speċifiċi għall-bini tal-kapaċità 
ma' negozjati dwar l-adeżjoni, li jippermettu programmi operattivi multiannwali;

5. Jistieden lill-Kummissjoni żżid kemm jista' jkun il-potenzjal għat-tagħlim istituzzjonali u 
l-bini tal-kapaċità fl-istati kandidati u dawk li potenzjalment jistgħu jkunu pajjiżi 
kandidati, b'mod partikolari permezz tal-allinjament ulterjuri tal-proċeduri ta' assistenza ta' 
qabel l-adeżjoni ma' dawk użati taħt il-Fond Strutturali, il-Fond Soċjali Ewropew u l-Fond 
Agrikolu Ewropew għall-Iżvilupp Rurali.


